
ABSTRAK

Kajian ini bertujuan untuk meninjau pandangan guru terhadap amalan Prinsip-prinsip
Organisasi Berkualiti di sekolah. Prinsip-prinsip yang digunakan diambil dari 10 kriteria
yang tersenarai di dalam Malcolm Baldrige National Quality Award for Education. Selain
itu, kajian juga melihat perbandingan amalan di kedua-dua sekolah kajian. Kajian ini
telah dijalankan di dua buah sekolah menengah dalam Daerah Hilir Perak, Perak. Sampel
kajian adalah terdiri dari semua guru dikedua-dua sekolah kajian. Instrumen kajian yang
digunakan adalah soal-selidik. Bahagian A mengandungi soalan-soalan berkaitan dengan
maklumat am latar belakang responden dan Bahagian B pula bertanyakan tentang tahap
kecemerlangan akademik sekolah dan amalan-amalan pengurusan sekolah. Beberapa
jenis alat ujian telah digunakan antaranya Analisis frekuensi, Crosstabulation dan Ujian t.
Analisis frekuensi diguna untuk menganalisa maklumat am dan Crosstabulation pula
digunakan untuk mengkaji samada amalan-amalan yang dikaji dalam Prinsip-prinsip
Organisasi Berkualiti ada diamalkan di sekolah kajian. Dapatan dari crosstabulation
menunjukkan hampir kesemua responden mengatakan bahawa Prinsip-prinsip Organisasi
Berkualiti ada diamalkan di sekolah mereka. Ini terbukti dengan hasil kajian yang
menunjukkan aras jawapan berada di tahap yang tinggi iaitu dilaksanakan dan selalu
dilaksanakan. Bagi ujian terhadap hipotesis nol (HI) iaitu hubungan antara prestasi
akademik sekolah dengan lokasi, dapatan kajian menunjukkan terdapat hubungan yang
signifikan. Ini menunjukkan bahawa lokasi memainkan peranan penting dalam mencapai
prestasi akademik yang tinggi. Ujian t bagi hipotesis nol H2-H12 pula menunjukkan
keputusan yang hampir sama iaitu semua hipotesis nol yang dibuat hendaklah diterima.
Ini menunjukkan tiada perbezaan yang ketara dari segi amalan Prinsip-prinsip Organisasi
Berkualiti di kedua-dua buah sekolah. Dapatan hasil kajian ini disokong dengan bahan
literatur yang berkenaan.

